
BOʻLAJAK BOSHLANGʻICH SINF OʻQITUVCHILARIDA 

“TARBIYA” FANINI OʻQITISHDA METODIK TAYYORGARLIK 

TIZIMINI TAKOMILLASHTIRISH MEXANIZMI 

 

Inoyatova ZX. 

Nizomiy nomidagi TDPU “Boshlang„ich ta‟lim pedagogikasi”  

kafedrasi, katta o„qituvchisi. 

 

 Annotatsiya. Mazkur maqolada hozirgi paytda eng dolzarb masalalardan biri 

hisoblangan uzluksiz taʼlim tizimini isloh qilish va takomillashtirish, boʼlajak 

boshlangʼich sinf oʼqituvchilarida «Tarbiya” fanini oʼqitishning metodik tayyorgarligini 

takomillashtirish,yangi sifat bosqichiga koʼtarish haqida soʼz boradi. 

Kalit so’zlar: tarbiya, texnologiya, treninglar, topshiriqlar loyihasi, ro‟lli oʼyinlar, 

pedagogik vaziyatlar, kasbiy kompetensiya, innovatsiya, bilim, ilm-fan, kreativlik, 

oʼqituvchining faoliyati, ijodkorligi, elektron taʼlim resurslari. 

 

МЕХАНИЗМ СОВЕРШЕНСТВОВАНИЯ СИСТЕМЫ МЕТОДИЧЕСКОЙ 

ПОДГОТОВКИ БУДУЩИХ УЧИТЕЛЕЙ НАЧАЛЬНЫХ КЛАССОВ ПО 

ПРЕДМЕТУ «ВОСПИТАНИЯ» 

 

Аннотация. В данной статье говорится о реформировании и 

совершенствовании системы непрерывного образования, которая считается 

одним из наиболее актуальных вопросов на данный момент, совершенствовании 

методической подготовки будущих учителей начальных классов, поднятии ее на 

новый качественный уровень. 

Ключевые слова: образование, технология, обучение, проекты заданий, ролевые 

игры, педагогические ситуации, профессиональная компетентность, инновация, 

знание, наука, творчество, педагогическая деятельность, творчество, 

электронные образовательные ресурсы. 

 

MECHANISM FOR IMPROVING THE SYSTEM OF METHODOLOGICAL 

TRAINING OF FUTURE PRIMARY SCHOOL TEACHERS IN THE SUBJECT 

OF "EDUCATION" 

 

Abstract. This article talks about reforming and improving the system of continuing 

education, which is considered one of the most pressing issues at the moment, improving 

the methodological training of future primary school teachers, raising it to a 

new qualitative level. 

 Key words: education, technology, training, task projects, role-playing games, 

pedagogical situations, professional competence, innovation, knowledge, science, 

creativity, pedagogical activity, creativity, electronic educational resources. 

 

Jahonning pedagogika oliy taʼlim muassasalarida taʼlimiy va tarbiyaviy jarayonni 

takomillashtirish mexnizmlari taʼlim jarayoniga tatbiq etilgan. Boʼlajak oʼqituvchilarda 

taʼlimiy va tarbiyaviy jarayonni tashkil etish koʼnikmalarini innovatsion taʼlim 

metodlarini qoʼllagan holda, zamon talablariga mos, kasbiy kompetentlilikka ega 

boʼlgan, raqobatbardosh kadrlar tayyorlash modellari YuNESKO tomonidan qabul 

qilingan 2030 yilgacha xalqaro taʼlim konseptsiyasida “Butun hayot davomida sifatli 

taʼlim olishga imkoniyat yaratish” birinchi darajali vazifa sifatida qaralib, taʼlim 

mazmunini mazkur munosabatlarga asoslanib shakllantirish boʼyicha tizimli ishlar 

amalga oshirilmoqda.  

Jahon taʼlim va ilmiy-tadqiqot muassasalarida boshlangʼich taʼlimning sifat va 

samaradorligini oshirish, nazariy-metodologik jihatlarini takomillashtirish, boʼlajak 

oʼqituvchilarning kasbiy tayyorgarligini rivojlantirish modelini takomillashtirish, 

talabalarda fanlarni oʼqitishning nazariy bilimlari darajasini oshirishga yoʼnaltirilgan 

oʼquv vaziyatlarining didaktik-pedagogik imkoniyatlari boʼyicha ilmiy-tadqiqotlar olib 

borilmoqda [1].  

Shu bilan birga, talabalarda boʼlajak kasbiy kompetentsiyalarini rivojlantiruvchi 

jarayonni tashkil etishga yoʼnaltirilgan pedagogik-psixologik imkoniyatlarni yaratishga 

boʼlajak boshlangʼich sinf oʼqituvchilarini tayyorlash tizimini samaradorligini oshirish 

boʼyicha ilmiy-tadqiqotlarga alohida eʼtibor qaratilmoqda. 

Hozirgi kunda Oʼzbekiston Respublikasida jahon iqtisodiy-maʼrifiy dunyosiga kirib 

borishga qaratilgan yangi taʼlim tizimi shakllanmoqda. Bu jarayon pedagogika fani va 

amaliyotida sezilarli oʼzgarishlar bilan birga amalga oshirilmoqda. Shu bilan birga 

zamonaviy mutaxassisga qoʼyiladigan talablar oʼzgarib bormoqda. Jahonning pedagogika 

oliy taʼlim muassasalarida taʼlimiy va tarbiyaviy jarayonni takomillashtirish 

mexanizmlari taʼlim jarayoniga tatbiq etilgan.  

Boʼlajak oʼqituvchilarda taʼlimiy va tarbiyaviy jarayonni tashkil etish koʼnikmalarini 

innovatsion taʼlim metodlarini qoʼllagan holda, zamon talablariga mos  ishlar amalga 

oshirilmoqda [2]. 

Oliy taʼlim muasssasini bitirish davriga kelib boʼlajak boshlangʼich sinf oʼqituvchisi 

zamonaviy oʼquv maqsadlariga erishish imkonini beruvchi kasbiy faoliyat vositalariga 

ega boʼlishi kerak [3].  

Boʼlajak boshlangʼich sinf oʼqituvchisining jamiyat va davlat tomonidan 

qoʼyilgan vazifalarga erishish vositasida oʼzlashtirish darajasi oʼqituvchi 

tomonidan butun hayoti davomida shakllanadigan metodik faoliyatga, kasbiy mahoratga 

tayyorlik darajasini belgilaydi [4]. 

Boʼlajak boshlangʼich sinf oʼqituvchisi oliy oʼquv yurtida oʼz ustida ishlashning 

dastlabki tajribasini shakillantiradi va takomillashtiradi. Kasb yoʼnalishi boʼyicha 

mutaxassisning muvaffaqiyati uslubiy faoliyat asoslarining qanchalik toʼliq va sifatli 

shakllanganligiga bogʼliq [5, 6]. 

Boʼlajak boshlangʼich sinf oʼqituvchilarida “Tarbiya” fanini oʼqitishning metodik 

tayyorgarligini takomillashtirishda: 

 uning tashkiliy-tuzilmaviy komponentlari (faoliyatli, innovatsion, amaliyotga 

yoʼnalganlik); 

 imitatsion texnologiyalar (lokal texnologiyalar, treninglar, topshiriqlar 

loyihasi, rolli oʼyinlar); 

 “Tarbiya” fanini oʼqitishning metodik tayyorgarligini takomillashtirish 

tizimlari (mavhumlashtirish, umumlashtirish, tahlil va sintez)ni uygʼunlashtirish asosida 

aniqlashtirish maqsadga muvofiqdir[7, 8]. 

Bundan tashqari, pedagogika oliy taʼlim  muassasalari bitiruvchilari uchun oliy taʼlim 

tizimini rivojlantirish loyihasida taqdim etilgan metodik faoliyat obʼektlari soni ham 

koʼpaygan. Jumladan: boshlangʼich sinflarda rejali va sinfdan tashqari ishlarni tashkil 

etishning mazmuni, metodlari, vositalari, shakllari va jarayoni [9]. 

Shu bilan birga, taʼlimning faoliyatga asoslangan shakllariga, uni tashkil etish va 

amalga oshirish texnologiyalariga boʼlajak boshlangʼich sinf oʼqituvchilariga quyidagilar 

tegishli boʼlishi kerak: 

 boshlangʼich sinflarda taʼlim-tarbiya jarayonini tashkil qilish va pedagogik 

vazifalarni bajarishda ularning asosiy fundamental bilimlardan va kommunikativ 

qobiliyatlardan foydalanish;  

 oʼquv jarayoni boʼyicha metodik bilim va koʼnikmalarni egallash; 

 pedagogik faoliyatni yuqori darajadagi taʼlimiy va kasbiy motivatsiya orqali 

modellashtirish va loyihalashtirish; 

 boshlangʼich sinflarning fanlarini oʼqitish metodikasida oʼz ustida ishlash, oʼz-

oʼzini aktuallashtirish va oʼz-oʼzini takomillashtirish [10, 11]. 

Kasbiy tayyorgarlik davomida boʼlajak boshlangʼich sinf oʼqituvchisi fundamental 

fanlarni oʼzlashtirishdan tortib, taʼlim-tarbiyaviy vazifalarni hal qilishni bilish kerak. 

Motivatsion komponent boʼlajak boshlangʼich sinf oʼqituvchisining pedagogik 

faoliyatga psixologik tayyorligi darajasini tavsiflaydi hamda uning oʼquv-bilish faoliyati 

motivlarini va metodik faoliyatga qiziqish darajasini aks ettiradi[12]. 

Boʼlajak boshlangʼich sinf oʼqituvchisining metodik tayyorgarligining 

kognitiv komponenti oʼqituvchining umumiy pedagogik, metodik va maxsus 

bilimlar tizimini egallashini, shuningdek, ushbu bilimlarning oʼzi uchun ham, uning 

boʼlajak kasbiy faoliyati uchun ham ahamiyati va zaruratini tushunishni oʼz ichiga oladi 

[13]. 

Shu munosabat bilan oliy taʼlimning oʼquv jarayonida talabalarning ilmiy-tadqiqot va 

ijodiy koʼnikmalarini rivojlantirish alohida oʼrin tutadi [14]. Boʼlajak oʼqituvchilarga 

zamonaviy maktab nazariyasi va amaliyotida yangi narsalarni koʼrish qobiliyatini 

shakllantirish, maktab oldida turgan muammolarni nostandart yechimlarni izlab topish va 

ularni amalga oshirish bosqichiga olib chiqish imkonini beradi. 

Bunday ishlarni tashkil etishning shartlaridan biri boʼlajak oʼqituvchilarning individual 

xususiyatlarini va taʼlim jarayonida ularni hisobga olish imkoniyatlarini oʼrganish 

muammosidir [15]. Tabiiyki, bunday tizimni boshqarish maxsus dasturni ishlab 

chiqishni, shuningdek, iqtidorli talabalarning shaxsiy va kasbiy rivojlanishi uchun 

individual dasturlarni joriy yetishni talab qiladi [16]. 

Boʼlajak boshlangʼich sinf oʼqituvchisini tayyorlash muammolari holatini psixologik, 

pedagogik va metodik tadqiqotlar oʼquv jarayonida uning shakllanishidagi ikkita asosiy 

tendentsiyani - taʼlim jarayonining kasbiy va pedagogik yoʼnalishini amalga oshirishda 

kompetentli yondashuv va taʼlimni axborotlashtirish ustuvorligini ifodalaydi [17, 18]. 

Ular oʼqituvchini shakllantirishda oʼzaro bir-birini toʼldirib turadi, chunki jamiyatni 

axborotlashtirish davrida moslashishga, innovatsion xulq-atvorga ega boʼlgan yangi 

turdagi oʼqituvchini tayyorlashga boʼlgan talablar boʼlajak oʼqituvchining uslubiy 

tayyorgarligini rivojlantirishda potentsial pedagogik imkoniyatlardan foydalanish, oliy 

kasbiy taʼlim tizimi oldida uning kasbiy tayyorgarligining samarali uslubiy tizimini 

yaratish vazifasini bajaradi. 

Mutaxassisning kasbiy faoliyati nafaqat maʼlum darajadagi kasbiy bilim va 

koʼnikmalar, balki uning faoliyatga tayyor boʼlishni anglatuvchi shaxsiy va kasbiy 

sifatlari bilan ham belgilanadi [19].  

Boshlangʼich sinf oʼqituvchisining kasbiy faoliyatini oʼrganish taʼlimni 

modernizatsiya qilish bilan bogʼliq holda, uning tarkibiy qismini – metodik 

tayyorgarlikni alohida taʼkidlab oʼtishga imkon berdi, metodik tayyorgarlik esa oʼz 

navbatida boʼlajak boshlangʼich sinf  oʼqituvchisining kasbiy mahoratiga bogʼliqligi 

aniqlandi [20]. 

Boʼlajak boshlangʼich sinf oʼqituvchisini metodik tayyorlash uning qobiliyati va 

tayyorligini tavsiflovchi shaxsning ajralmas sifati sifatida namoyon boʼladi:  

 oliy taʼlim muassasasida olingan bilimlar va ularning asosiy 

negizlaridan oʼquv jarayonini kommunikatsiyalar asosida tashkil etishda 

hamda pedagogik vazifalarni hal etishda foydalanish;  

 boshlangʼich taʼlim fanlarini oʼqitish boʼyicha metodik bilim va koʼnikmalarni 

egallash;  

 oʼz pedagogik faoliyatini yuqori darajali oʼquv va kasbiy motivatsiyani 

modellashtirish va loyihalashtirish; fanlarni oʼqitish metodikasida oʼz-oʼzini tarbiyalash, 

oʼz-oʼzini aktuallashtirish va oʼz-oʼzini takomillashtirish [21,22]. 

Boʼlajak oʼqituvchining boshlangʼich sinf oʼquvchilarini oʼqitish uchun metodik 

tayyorgarligi oʼz vazifasini malakali, oqilona va amaliy bajarishga tayyorlash sanaladi. 

